
Shrirama Manasi and Bahih Puja Vidhi Vidhanam

ஶ்ரீராம மாநஸீ ப³ஹி: ச பூஜா விதி⁴விதா⁴நம்

ஶ்ரீராமமாநஸீ பூஜா விதி⁴விதா⁴நம்

ஸுதீக்ஷ்ணஸ்த்வேகதா³ऽக³ஸ்த்யம் த்³ரு’ஷ்ட்வா ரஹஸி ஸம்ஸ்தி²தம் ।
ப்ரணம்ய பரயா ப⁴க்த்யா ப்ரோவாச விநயாந்வித: ॥ 54॥
ஸுதீக்ஷ்ண உவாச ।
ஹ்ரு’த³யே மாநஸீ பூஜா கீத்³ரு’ஶீ ச வத³ ப்ரபோ⁴ ।
உபசாரை: கதிவிதை:⁴ பூஜ்யதே ரகு⁴நந்த³ந: । 55॥
அக³ஸ்த்ய உவாச ।
ராமம் பத்³மவிஶாலாக்ஷம் காலாம்பு³த³ஸமப்ரப⁴ம் ।
ஸ்மிதவக்த்ரம் ஸுகா²ஸீநம் சிந்தயேச்சித்தபுஷ்கரே ॥ 56॥
ராகா³தி³கலுஷம் சித்தம் வைராக்³யேண ஸுநிர்மலம் ।
க்ரு’த்வா த்⁴யாயேத்ஸதா³ ராமம் ப⁴வப³ந்த⁴விமுக்தயே ॥ 57॥
ப்ராத: ஶுத்³த⁴வபுர்பூ⁴த்வா ஶௌசாதி³பி⁴ரதத்³ரித: ।
விவிக்ததே³ஶமாஶ்ரித்ய த்⁴யாநபூஜா ஸமாரபே⁴த் ॥ 58॥
நாபி⁴குந்த³ஸமுத்³பூ⁴தம் கத³லீகுஸுமோபமம் ।
அஷ்டபத்ரம் ஸ்நிக்³த⁴வர்ணம் த்⁴யாயேத்³த்⁴ரு’த³யபங்கஜம் ॥ 59॥
தத்பத்³மம் ராமநாம்நைவ பு²ல்லம் க்ரு’த்வாऽஸ்ய மத்⁴யமே ।
பா⁴வயேத்ஸூர்யஸோமாக்³நிமண்ட³லாநுத்தரோத்தரம் ॥ 60॥
தஸ்யோபரி ந்யஸேத்³தி³வ்யம் பீட²ம் ரத்நமயோஜ்ஜ்வலம் ।
தந்மத்⁴யே ராக⁴வம் த்⁴யாயேத்ஸூர்யகோடிஸமப்ரப⁴ம் ॥ 61॥
இந்தீ³வரநிப⁴ம் ஶாந்தம் விஶாலாக்ஷம் ஸுவக்ஷஸம் ।
உத்³யத்³தீ³தி⁴தமத்³பா⁴ஸ்வத்குண்ட³லாப்⁴யாம் விராஜிதம் ॥ 62॥
ஸுநாஸம் ஸுகிரீடம் ச ஸுகபோலம் ஶுசிஸ்மிதம் ।
விஜ்ஞாநமுத்³ரம் த்³விபு⁴ஜம் கம்பு³க்³ரீவம் ஸுகுந்தலம் ॥ 63॥

நாநாரத்நமயைர்தி³வ்யஹாரைர்பூ⁴ஷிதமவ்யயம் ।
வித்³யுத்புஞ்ஜப்ரதீகாஶம் வஸ்த்ரயுக்³மத⁴ரம் ஹரிம் ॥ 64

வீராஸநஸ்த²ம் ஸந்தாநதருமூலநிவாஸிநம் ।
மஹாஸுக³ந்த⁴லிப்தாங்க³ம் வநமாலாவிராஜிதம் ॥ 65॥
வாமபார்ஶ்வே ஸ்தி²தாம் ஸீதாம் சாமீகரஸமப்ரபா⁴ம் ।
லீலாபத்³மத⁴ராம் தே³வீம் சாருஹாஸாம் ஶுபா⁴நநாம் ॥ 66॥
பஶ்யந்தீம் ஸ்நிக்³த⁴யா த்³ரு’ஷ்டயா தி³வ்யாம் கல்பவிராஜிதாம் ।
ச²த்ரசாமரஹஸ்தேந லக்ஷ்மணேந ஸுஸேவிதம் ॥ 67॥
ஹநுமத்ப்ரமுகை²ர்நித்யம் வாநரை: பரிவாரிதம் ।
ஸ்தூயமாநம் ரு’ஷிக³ணை: ஸேவிதம் ப⁴ரதாதி³பி: ⁴ ॥ 68॥
ஸநந்த³நாதி³பி⁴ஶ்சாந்யைர்யோகி³வ்ரு’ந்தை:³ஸ்துதம் ஸதா³ ।
ஸர்வஶாஸ்த்ரார்த²குஶலம் யோக³ஜ்ஞம் யோக³ஸித்³தி⁴த³ம் ॥ 69॥
ஏவம் த்⁴யாத்வா ராமசந்த்³ரம் மணித்³வயஸுஶோபி⁴தம் ।
ஶுத்³தே⁴ந மநஸா ராமம் பூஜயேத்ஸததம் ஹ்ரு’தி³ ॥ 70॥
இதி த்⁴யாநம் ।
ஆவாஹயாமி விஶ்வேஶம் ஜாநகீவல்லப⁴ம் விபு⁴ம் ।
கௌஸல்யாதநயம் விஷ்ணும் ஶ்ரீராமம் ப்ரக்ரு’தே: பரம் ॥ 71॥
ராஜாதி⁴ராஜ ராஜேந்த்³ர ராமசந்த்³ர மஹீபதே ।
ரத்நஸிம்ஹாஸநம் துப்⁴யம் தா³ஸ்யாமி ஸ்வீகுரு ப்ரபோ⁴ ॥ 72॥
ஶ்ரீராமாக³ச்ச² ப⁴க³வந் ரகு⁴வீர ரகூ⁴த்தம ।
ஜாநக்யா ஸஹ ராஜேந்த்³ர ஸுஸ்தி²ரோ ப⁴வ ஸர்வதா³ ॥ 73॥
ராமசந்த்³ர மஹேஷ்வாஸ ராவணாந்தக ராக⁴வ ।
யாவத்பூஜா ஸமாப்யேऽஹம் தாவத்த்வம் ஸந்நிதௌ⁴ ப⁴வ ॥ 74॥
ரகு⁴நந்த³ந ராஜர்ஷே ராம ராஜீவலோசந ।
ரகு⁴வம்ஶஜ மே தே³வ ஶ்ரீராமாபி⁴முகோ² ப⁴வ ॥ 76॥
ப்ரஸீத³ ஜாநகீநாத²ஸுப்ரஸித்³த⁴ ஸுரேஶ்வர ।
ப்ரஸந்நோ ப⁴வ மே ராஜந் ஸர்வேஶ மது⁴ஸூத³ந ॥ 76॥
ஶரணம் மே ஜக³ந்நாத² ஶரணம் ப⁴க்தவத்ஸல ।

வரதோ³ ப⁴வ மே ராஜந் ஶரணம் மே ரகூ⁴த்தம ॥ 77॥
த்ரைலோக்யபாவநாநந்த நமஸ்தே ரகு⁴நாயக ।
பாத்³யம் க்³ரு’ஹாண ராஜர்ஷே நமோ ராஜீவலோசந ॥ 78॥
பரிபூர்ண பராநந்த³ நமோ ராமாய வேத⁴ஸே ।
க்³ரு’ஹாணார்க்⁴யம் மயா த³த்தம் க்ரு’ஷ்ண விஷ்ணோ ஜநார்த³ந ॥ 79॥
ௐ நமோ வாஸுதே³வாய தத்த்வஜ்ஞாநஸ்வரூபிணே ।
மது⁴பர்கம் க்³ரு’ஹாணேமம் ராஜாராஜாய தே நம: ॥ 80॥
நம:ஸத்யாய ஶுத்³தா⁴ய பு³த்⁴ந்யாய ஜ்ஞாநரூபிணே ।
க்³ரு’ஹாணாசமநம் தே³வ ஸர்வலோகைகநாயக ॥ 81॥
ப்³ரஹ்மாண்டோ³த³ரமத்⁴யஸ்தை²ஸ்தீர்தை²ஶ்ச ரகு⁴நந்த³ந ।
ஸ்நாபயிஷ்யாம்யஹம் ப⁴க்த்யா த்வம் க்³ரு’ஹாண ஜநார்த³ந ॥ 82॥
ஸந்தப்தகாஞ்சநப்ரக்²யம் பீதாம்ப³ரமிமம் ஹரே ।
ஸங்க்³ரு’ஹாண ஜக³ந்நாத² ராமசந்த்³ர நமோऽஸ்து தே ॥ 83॥
ஶ்ரீராமாச்யுத யஜ்ஞேஶ ஶ்ரீத⁴ராநந்த³ ராக⁴வ ।
ப்³ரஹ்மஸூத்ரம் ஸோத்தரீயம் க்³ரு’ஹாண ரகு⁴நாயக ॥ 84॥
கிரீடஹாரகேயூரரத்நகுண்ட³லமேக²லா: ।
க்³ரைவேயகௌஸ்துப⁴ம் ஹாரம் ரத்நகங்கணநூபுராந் ॥ 85॥
ஏவமாதீ³நி ஸர்வாணி பூ⁴ஷணாநி ரகூ⁴த்தம ।
அஹம் தா³ஸ்யாமி தே ப⁴க்த்யா ஸங்க்³ரு’ஹாண ஜநார்த³ந ॥ 86॥
குங்குமாக³ருகஸ்தூரீகர்பூரோந்மிஶ்ரசந்த³நம் ।
துப்⁴யம் தா³ஸ்யாமி விஶ்வேஶ ஶ்ரீராம ஸ்வீகுரு ப்ரபோ⁴ ॥ 87॥
துளஸீகுந்த³மந்தா³ரஜாதிபுந்நாக³சம்பகை: ।
கத³ம்ப³கரவீரைஶ்ச குஸுமை: ஶதபத்ரகை: ॥ 88॥
நீலாம்பு³ஜைர்வில்வத³லை: புஷ்பமால்யைஶ்ச ராக⁴வ ।
பூஜயிஷ்யாம்யஹம் ப⁴க்த்யா ஸங்க்³ரு’ஹாண நமோऽஸ்து தே ॥ 89॥
வநஸ்பதிரஸைர்தி³வ்யக³ந்தா⁴ட்⁴யை:ஸுமநோஹரை: ।
ராமசந்த்³ர மஹீபால தூ⁴போऽயம் ப்ரதிக்³ரு’ஹ்யதாம் ॥ 90।
ஜ்யோதிஷாம் பதயே துப்⁴யம் நமோ ராமாய வேத⁴ஸே ।

க்³ரு’ஹாண தீ³பகம் ராஜம்ஸ்த்ரைலோக்யதிமிராபஹம் ॥ 91॥
இத³ம் தி³வ்யாந்நமம்ரு’தம் ரஸை:ஷட்³பி⁴ர்விராஜிதம் ।
ஶ்ரீராம ராஜராஜேந்த்³ர நைவேத்³யம் ப்ரதிக்³ரு’ஹ்யதாம் ॥ 12॥
நாக³வல்லீத³லைர்யுக்தம் பூகீ³ப²லஸமந்விதம் ।
தாம்பூ³லம் க்³ரு’ஹ்யதாம் ராம கர்பூராதி³ஸமந்விதம் ॥ 93॥
மங்க³ளார்த²ம் மஹீபால நீராஜநமித³ம் ஹரே ।
ஸங்க்³ரு’ஹாண ஜக³ந்நாத² ராமசந்த்³ர நமோऽஸ்து தே ॥ 94॥

அத² நமஸ்காராஷ்டகமந்த்ரா:

ௐ நமோ ப⁴க³வதே ஶ்ரீராமாய பரமாத்மநே ।
ஸர்வபூ⁴தாந்தரஸ்தா²ய ஸஸீதாய நமோ நம: ॥ 95॥
ௐ நமோ ப⁴க³வதே ஶ்ரீராம ராமசந்த்³ராய வேத⁴ஸே ।
ஸர்வவேதா³ந்தவேத்³யாய ஸஸீதாய நமோ நம: ॥ 96॥
ௐ நமோ ப⁴க³வதே ஶ்ரீவிஷ்ணவே பரமாத்மநே ।
பராத்பராய ராமாய ஸஸீதாய நமோ நம: ॥ 97॥
ௐ நமோ ப⁴க³வதே ஶ்ரீரகு⁴நாதா²ய ஶார்ங்கி³ணே ।
சிந்மயாநந்த³ரூபாய ஸஸீதாய நமோ நம: ॥ 98॥
ௐ நமோ ப⁴க³வதே ஶ்ரீராம ஶ்ரீக்ரு’ஷ்ணாய சக்ரிணே ।
விஶுத்³த⁴ஜ்ஞாநதே³ஹாய ஸஸீதாய நமோ நம: ॥ 99॥
ௐ நமோ ப⁴க³வதே ஶ்ரீவாஸுதே³வாய விஷ்ணவே ।
பூர்ணாநந்தை³கரூபாய ஸஸீதாய நமோ நம: ॥ 100॥
ௐ நமோ ப⁴க³வதே ஶ்ரீராம ராமப⁴த்³ராய வேத⁴ஸே ।
ஸர்வலோகஶரண்யாய ஸஸீதாய நமோ நம: ॥ 101॥
ௐ நமோ ப⁴க³வதே ஶ்ரீராமாயாமிததேஜஸே ।
ப்³ரஹ்மாநந்தை³கரூபாய ஸஸீதாய நமோ நம: ॥ 102॥
இதி நமஸ்காராஷ்டகமந்த்ரா: ।

ந்ரு’த்யகீ³தாதி³வாத்³யாதி³புராணபட²நாதி³பி: ⁴ ।
ராஜோபசாரைரகி²லை:ஸந்துஷ்டோ ப⁴வ ராக⁴வ ॥ 103॥
விஶுத்³த⁴ஜ்ஞாநதே³ஹாய ரகு⁴நாதா²ய விஷ்ணவே ।
அந்த:கரணஸம்ஶுத்³தி⁴ம் தே³ஹி மே ரகு⁴நந்த³ந ॥ 104॥
நமோ நாராயணாநந்த ஶ்ரீராம கருணாநிதே⁴ ।
மாமுத்³த⁴ர ஜக³ந்நாத² கோ⁴ராத்ஸம்ஸாரஸாக³ராத் ॥ 105॥
ராமசந்த்³ர மஹேஷ்வாஸ ஶரணாக³ததத்பர ।
பாஹி மாம் ஸர்வலோகேஶ தாபத்ரயமஹாநலாத் ॥ 106॥
ஶ்ரீக்ரு’ஷ்ண ஶ்ரீகர ஶ்ரீஶ ஶ்ரீராம ஶ்ரீநிதே⁴ ஹரே ।
ஶ்ரீநாத²ஶ்ரீமஹாவிஷ்ணோ ஶ்ரீந்ரு’ஸிம்ஹ க்ரு’பாநிதே⁴ ॥ 107॥
க³ர்ப⁴ஜந்மஜராவ்யாதி⁴கோ⁴ரஸம்ஸாரஸாக³ராத் ।
மாமுத்³த⁴ர ஜக³ந்நாத² க்ரு’ஷ்ண விஷ்ணோ ஜநார்த³ந ॥ 108॥
ஶ்ரீராம கோ³விந்த³முகுந்த³ க்ரு’ஷ்ண ஶ்ரீநாத² விஷ்ணோ ப⁴க³வந்நமஸ்தே ।
ப்ரௌடா⁴ரிஷட்³வர்க³மஹாப⁴யேப்⁴யோ மாம் த்ராஹி நாராயணவிஶ்வமூர்தே॥ 109॥
ஶ்ரீராமாச்யுத யஜ்ஞேஶ ஶ்ரீத⁴ராநந்த³ ராக⁴வ ।
ஶ்ரீகோ³விந்த³ஹரே விஷ்ணோ நமஸ்தே ஜாநகீபதே ॥ 110॥
ப்³ரஹ்மாநந்தை³கவிஜ்ஞாநம் த்வந்நாமஸ்மரணம் ந்ரு’ணாம் ।
த்வத்பதா³ம்பு³ஜஸத்³ப⁴க்திம் தே³ஹி மே ரகு⁴வல்லப⁴ ॥ 111।
நமோऽஸ்து நாராயண விஶ்வமூர்தே நமோऽஸ்து தே ஶாஶ்வத விஶ்வயோநே ।
த்வமேவ விஶ்வம் ஸசராசரம் ச த்வாமேவ ஸர்வம் ப்ரவத³ந்தி ஸந்த: ॥ 112॥
நமோऽஸ்து தே காரணகாரணாய நமோऽஸ்து கைவல்யப²லப்ரதா³ய ।
நமோ நமஸ்தேऽஸ்து ஜக³ந்மயாய வேதா³ந்தவேத்³யாய நமோ நமஸ்தே ॥ 113॥
நமோ நமஸ்தே ப⁴ரதாக்³ரஜாய நமோऽஸ்து யஜ்ஞப்ரதிபாலநாய ।
அநந்த யஜ்ஞேஶ ஹரே முகுந்த³ கோ³விந்த³ விஷ்ணோ ப⁴க³வந்முராரே ॥ 114॥
ஶ்ரீவல்லபா⁴நந்த ஜக³ந்நிவாஸ ஶ்ரீராம ராஜேந்த்³ர நமோ நமஸ்தே ।
ஶ்ரீஜாநகீகாந்த விஶாலநேத்ர ராஜாதி⁴ராஜ த்வயி மேऽஸ்து ப⁴க்தி: ॥ 115॥
தப்தஜாம்பூ³நதே³நைவ நிர்மிதம் ரத்நபூ⁴ஷிதம் ।

ஸ்வர்ணபுஷ்பம் ரகு⁴ஶ்ரேஷ்ட² தா³ஸ்யாமி ஸ்வீகுரு ப்ரபோ⁴ ॥ 116॥
ஹ்ரு’த்பத்³மகர்ணிகாமத்⁴யே ஸீதயா ஸஹ ராக⁴வ ।
நிவஸ த்வம் ரகு⁴ஶ்ரேஷ்ட²ஸர்வைராவரணை:ஸஹ ॥ 117॥
மநோவாக்காயஜநிதம் கர்ம யத்³வா ஶுபா⁴ஶுப⁴ம் ।
தத்ஸர்வம் ப்ரீதயே பூ⁴யாந்நமோ ராமாய ஶார்ங்கி³ணே ॥ 118॥
அபராத⁴ஸஹஸ்ராணி க்ரியதேऽஹர்நிஶம் மயா ।
தா³ஸோऽயமிதி மாம் மத்வா க்ஷமஸ்வ ரகு⁴புங்க³வ ॥ 119॥
நமஸ்தே ஜாநகீநாத² ராமசந்த்³ர மஹீபதே ।
பூர்ணாநந்தை³கரூப த்வம் க்³ரு’ஹாணார்க்⁴யம் நமோऽஸ்து தே ॥ 120॥
ஏவம் ய:குருதே பூஜா ப³ஹிர்வா ஹ்ரு’த³யேऽபி ச ।
ஸக்ரு’த்பூஜநமாத்ரேண ராம ஏவ ப⁴வேந்நர: ॥ 121॥
கிம் புந:ஸததம் ப்³ரஹ்மண்யேவம் பூஜ்ய ஸ்தி²தோ ஹி ஸ: ।
ஸர்வாந்காமாநவாப்நோதி சேஹ லோகே பரத்ர ச । 122॥
ஏவம் ஸுதீக்ஷ்ண தே ப்ரோக்தம் யதா² ப்ரு’ஷ்டம் த்வயா மம ।
ஹ்ரு’த³யே மாநஸீபூஜாவிதா⁴நம் ராக⁴வஸ்ய ச ॥ 123॥
ஶ்ரீராமதா³ஸ உவாச ।
ஏவம் ஶிஷ்ய ஸுதீக்ஷ்ணாய முநயேऽக³ஸ்திநா புரா ।
யத்ப்ரோக்தம் தந்மயா ஸர்வம் தவ ப்ரோக்தம் ஸவிஸ்தராத் ॥ 124॥
இதி ஶ்ரீஶதகோடிராமசரிதாந்தர்க³தே ஶ்ரீமதா³நந்த³ராமாயணே
வால்மீகீயே மநோஹரகாண்டே³ த்ரு’தீயஸர்கா³ந்தர்க³தம்
ஶ்ரீராமமாநஸீபூஜாவிதி⁴விதா⁴நம் ஸமாப்தம் ।
அத² ப³ஹி:பூஜாவிதி⁴விதா⁴நம் ।
ஶிஷ்யாது⁴நா ப³ஹி:பூஜாவிதா⁴நம் ச மயோச்யதே ।
நர: ப்ராத:ஸமுத்தா²ய க்ரு’த்வா ஶௌசாதி³கா: க்ரியா: 125॥
ஸ்நாத்வா ஸந்த்⁴யாதி³கம் க்ரு’த்வா தே³வபூஜாம் ஸபா⁴ரபே⁴த் ।
தீர்தே² தே³வாலயே வாऽபி கோ³ஷ்டே² புண்யஸ்த²லேஷு ச ॥ 126॥
நத்³யாஸ்தடே தே³வகே³ஹே துளஸீஸந்நிதௌ⁴ ததா² ।
லிப்த்வா பூ⁴மிம் கோ³மயேந ததோ பத்³மாநி லேக²யேத் ॥ 127॥

ஸிதரக்தஹரித்பீதநீலக்ரு’ஷ்ணாதி³ஸம்ப⁴வ: ।
நாநாவர்ணஶ்சித்ரிதாநி தத்ர பூஜா ஸமாரபே⁴த் ॥ 128॥
அஷ்டோத்தரஸஹஸ்ரஶ்ரீராமலிங்கா³த்மகாஸநம் ।
வாஷ்டோத்தரஶதம் ஶ்ரீமத்³ராமலிங்கா³த்மகாஸநம் ॥ 129॥
அஷ்டோத்தரஸஹஸ்ரஶ்ரீராமப⁴த்³ராஸநம் ஹி வா ।
வாஷ்டோத்தரஶதம் ஶ்ரீமத்³ராமப⁴த்³ராஸநம் ஶுப⁴ம் ॥ 130॥
ப³ஹூந்யந்யாநி ஶதஶ:ஸந்தி லக்⁴வாஸநாநி ஹி ।
தேஷாம் மத்⁴யாதே³கமேவாஸநம் ஸம்ஸ்தா²ப்ய சித்ரிதம் ॥ 131॥
பீடோ²பரி க்ரு’தம் வஸ்த்ரம் பத்ராதி³ஷ்வபி வா க்ரு’தம் ।
ஆஸநோபரி ஜாநக்யா ராக⁴வாதீ³ந்நிவேஶயேத் ॥ 132॥
ஆஸநே ஸர்வதோப⁴த்³ரமத்⁴யே பத்³மோபரி ந்யஸேத் ।
ஸீதயா ராக⁴வம் ரம்யம் வரஸிம்ஹாஸநே ஸ்தி²தம் ॥ 133॥
ராமஸ்ய ப்ரு’ஷ்ட²பா⁴கே³ ச லக்ஷ்மணம் ஸ்தா²பயேத்தத: ।
ராமஸ்ய த³க்ஷிணே பார்ஶ்வே ப⁴ரதம் விந்யஸேச்சு²ப⁴ம் ॥ 134॥
ராமஸ்ய வாமபார்ஶ்வே ஹி ஶத்ருக்⁴நம் விந்யஸேச்சு²ப⁴ம் ।
புரதோ ராமசந்த்³ரஸ்ய வாயுபுத்ரம் து விந்யஸேத் ॥ 135॥
ராமஸ்ய வாயுதி³க்³பா⁴கே³ஸுக்³ரீவம் ஸ்தா²பயேத்தத: ।
ஈஶாந்யாம் ராமசந்த்³ரஸ்ய விந்யஸ்ய ச விபீ⁴ஷணம் ॥ 136॥
ராமஸ்ய வஹ்நிதி³க்³பா⁴கே³ விந்யஸேத³ங்க³த³ம் தத: ।
நைர்ரு’த்யாம் ராமசந்த்³ரஸ்ய ஜாம்ப³வந்தம் து விந்யஸேத் ॥ 137॥
பூஜ்யபூஜகயோர்மத்⁴யே ப்ராக்³தி³க்³ஜ்ஞேயாऽர்சநே த்விஹ ।
ஸர்வஶாஸ்த்ரேஷ்வேவமேவ நிர்ணய: கத்²யதே பு³தை:⁴ ॥ 138॥
லக்ஷ்மணஸ்ய கரே தே³யம் ச²த்ரம் முக்தாவிராஜிதம் ।
ப⁴ரதஸ்ய கரே தே³யம் சாமரம் ருக்மமண்டி³தம் ॥ 139॥
ஶத்ருக்⁴நஸ்ய கரே தே³யம் வ்யஜநம் சித்ரிதம் ஶுப⁴ம் ।
ஹநூமத: கரே தே³யம் ராமஸ்ய பாது³காத்³வயம் ॥ 140॥
ஸுக்³ரீவஸ்ய கரே தே³யம் ஜலபாத்ரம் மநோஹரம் ।
கரே விபீ⁴ஷணஸ்யாபி தே³யம் முகுரமுத்தமம் ॥ 141॥

தே³யம் தாம்பூ³லபாத்ரம் ச வாலிநந்த³நஸத்கரே ।
ஜாம்ப³வத: கரே தே³யோ வநகோஶோ மஹத்தம: ॥ 142॥
நவாயதநமேவம் ஹி ஸ்தா²பயேத்³ராக⁴வஸ்ய ச ।
அத²வா பஞ்சாயதநம் ஸ்தா²பயேதா³ஸநோபரி ॥ 143॥
ஸீதாயா ராமசந்த்³ரஸ்ய மத்⁴யே ப்ரு’ஷ்டே² து லக்ஷ்மணம் ।
ப⁴ரதம் ஸவ்யபார்ஶ்வே ச ஶத்ருக்⁴நம் வாமபார்ஶ்வகே ॥ 144॥
புரதோ வாயுபுத்ரம் ச பூர்வோக்தைருபசாரகை: ।
ஏவம் ஸம்ஸ்தா²பயேத்³ப⁴க்த்யா ராமம் ப⁴த்³ராஸநோபரி ॥ 145॥
அத²வா ஸீதயா ராமம் மத்⁴யே ஸ்தா²ப்ய தத: பரம் ।
ராமஸ்ய ப்ரு’ஷ்டே² ஸௌமித்ரிம் ராமாக்³ரே வாயுநந்த³நம் ॥ 146॥
ஸ்தா²ப்யைவம் பூஜயேத்³ப⁴க்த்யா ராமம் த்⁴ரு’தஶராஸநம் ।
அத²வா ஸீதயா ராமம் லக்ஷ்மணம் பரிபூஜயேத் ॥ 147॥
ஸீதாநுஜௌ விநா பூஜா ராமஸ்யைகஸ்ய நாசரேத் ।
க்ரு’தா சேத்³விக்⁴நகர்த்ரீ ஸா ப⁴வேத³த்ர ந ஸம்ஶய: ॥ 148॥
நவாயதநபூஜா ஸா ஶ்ரேஷ்டா² ஜ்ஞேயா ஶுப⁴ப்ரதா³ ।
யா பஞ்சாயதநீ பூஜா ஜ்ஞேயா ஸா மத்⁴யமாऽத்ர ஹி ॥ 149॥
த்ரிதை³வத்யா து யா பூஜா கநிஷ்டா²ஸா நிக³த்³யதே ।
அதிகநிஷ்டா² பூஜா ஸா த்³விதை³வத்யா ஸ்ம்ரு’தா ஹி ஸா ॥ 150॥
கோத³ண்ட³ம் வாமஹஸ்தே ச தூணீரம் வாமபார்ஶ்வகே ।
நிஜநாமாங்கிதம் பா³ணம் த³தா⁴நம் த³க்ஷிணே கரே ॥ 151॥
ஏவம் ஶ்ரீராக⁴வம் ஸ்தா²ப்ய தத: பூஜாம் ஸமாரபே⁴த் ।
ஆத்மநோ வாமபா⁴கே³ ச ஜலகும்ப⁴ம் நிதா⁴ய ஹி ॥ 152॥
ஆத்மநோ த³க்ஷிணே பா⁴கே³ பூஜாபாத்ரம் நிவேஶயேத் ।
ஆத்மந: புரத: பாத்ரம் ஸ்தா²பயேத்³விஸ்த்ரு’தம் வரம் ॥ 153॥
ப்ராஙமுக:²ஸுக²மாஸீநோ த்⁴ரு’தபத்³மாஸந: ஶுசி: ।
மௌநீ த்⁴ரு’தாக்ஷதுளஸீமாலோ நிஶ்சலமாநஸ: ॥ 154॥
ப³த்³த⁴க்³ரந்தி²ஶிக:² ஶுத்³த⁴வஸ்த்ரோ த்⁴ரு’தபவித்ரக: ।

ஶுத்³த⁴த்³வாராவதீம்ரு’த்க்ரு’த்திலகோ முத்³ரிகாங்கித: ॥ 156॥
நத்வாऽऽதௌ³ க³ணராஜம் ச திதி²வாராதி³ கீர்தயேத் ।
பூ⁴மிஶுத்³தி⁴ம் பூ⁴தஶுத்³தி⁴ம் ந்யாஸௌ க்ரு’த்வா யதா²க்ரமம் ।
ப்ரோக்ஷணீபாத்ரமேகம் து ஜலபூர்ணம் ப்ரகாரயேத் ॥ 156॥
தூ³ர்வாக³ந்தா⁴க்ஷதபுஷ்பைஸ்தத்பாத்ரம் பரிபூரயேத் ।
ப்ரோக்ஷயேத்தேந நீரேண பூஜாத்³ரவ்யம் ஸஹாத்மநா ॥ 157॥
பாத்³யார்க்⁴யாசமநார்த²ம் து த்ரீணி பாத்ராணி விந்யஸேத் ।
க³ணராஜம் பூஜயித்வா ஸம்பூஜ்ய வருணம் தத: ॥ 158॥
பாஞ்சஜந்யம் பூஜயித்வா ப்ரோக்ஷயேதஜ்ஜலைரபி ।
பூஜாத்³ரவ்யம் பூர்வவச்ச ஸ்வாத்மாநம் ச பு⁴வம் ததா² ॥ 159॥
தே⁴நுஶங்க²சக்ரபக்ஷிராஜமுத்³ரா: ப்ரத³ர்ஶயேத் ।
ஶைலீ தா³ருமயீ லௌஹீ லேப்யா லேக்²யா ச ஸைகதீ ॥ 160॥
மநோமயீ மணிமயீ ப்ரதிமாऽஷ்டவிதா⁴ ஸ்ம்ரு’தா ।
அத² த்⁴யாயேத்³ராமசந்த்³ரம் ஸஸீதம் புரத:ஸ்தி²தம் ॥ 161॥
த்³விபு⁴ஜம் த்⁴ரு’ததூணீரம் சாபபா³ணத்⁴ரு’தாயுத⁴ம் ।
தி³வ்யாலங்காரஸம்யுக்தம் பீதகௌஶேயவாஸஸம் ॥ 162॥
ஸலக்ஷ்மணம் ஸஶத்ருக்⁴நம் ப⁴ரதேந ஸமந்விதம் ।
ஹநுமத்ஸேவிதபத³ம் ஸிம்ஹாஸநவிராஜிதம் ॥ 163॥
ஸிதச²த்ரஸமாயுக்தம் தி³வ்யசாமரவீஜிதம் ।
விபீ⁴ஷணஸமாயுக்தம் ஸுக்³ரீவபரிவந்தி³தம் ॥ 164॥
ஜாம்ப³வதா ஸமாயுக்தமங்க³தே³ந பரிஷ்டுதம் ।
அயோத்⁴யாவாஸிநம் ராமமேவம் ஹ்ரு’தி³ விசிந்தயேத் ॥ 165॥
ஸீதாராம ஸமாக³ச்ச² மத³க்³ரே த்வம் ஸ்தி²ரோ ப⁴வ ।
க்³ரு’ஹாண பூஜாம் மத்³த³த்தாம் க்ரு’தமாவாஹநம் தவ ॥ 166॥
ஹிரண்மயம் ரத்நயுக்தம் நாநாசித்ரவிசித்ரிதம் ।
ஸிம்ஹாஸநம் ஸவஸ்த்ரம் ச ஹ்யாஸநார்த²ம் த³தா³மி தே ॥ 167॥
சந்த³நாகு³ருஸம்யுக்தைர்ஜலைஸ்தீர்த²ஸமுத்³ப⁴வை: ।
பாத்³யம் க்³ரு’ஹாண ஶ்ரீராம மயா த³த்தம் ப்ரஸீத³ மே ॥ 168॥

புஷ்கராதி³ஷு தீர்தே²ஷு க³ங்கா³தி³ஷு ஸரித்ஸு ச ।
யத்தோயம் தந்மயாऽऽநீதம் த³த்தமர்க்⁴யம் க்³ரு’ஹாண போ: ⁴ । 169।
ஸுக³ந்த⁴வாஸிதம் தோயம் ப³ஹுதீர்த²ஸமுத்³ப⁴வம் ।
ஆசமநார்த²மாநீதம் க்³ரு’ஹாண த்வம் ஸுரேஶ்வர ॥ 170॥
ஹரித்³ராகுங்குமைர்யுக்தம் ஸுக³ந்த⁴த்³ரவ்யமிஶ்ரிதம் ।
ஸுக³ந்த⁴ஸ்நேஹஸம்மிஶ்ரமுத்³வர்த்தநமதா²ஸ்து தே ॥ 171॥
காமதே⁴நூத்³ப⁴வம் க்ஷீரம் நந்தி³ந்யா த³தி⁴ ஸுந்த³ரம் ।
கபிலாயா க்⁴ரு’தம் ஶ்ரேஷ்ட²ம் மது⁴ விந்த்⁴யாத்³ரிஸம்ப⁴வம் ॥ 172॥
ஸிதோபலஸமாநாம ஸிதாயுக்தம் மநோஹரம் ।
பஞ்சாம்ரு’தம் மயாऽऽநீதம் ஸ்நாநார்த²ம் த்வம் க்³ரு’ஹாண போ:⁴ ॥ 173॥
க³ங்கா³ ச யமுநா சைவ கோ³தா³வரீ ஸரஸ்வதீ ।
நர்மதா³ஸிந்து⁴ காவேரீ ஸரயூ க³ண்ட³கீ ததா² ॥ 174॥
தாம்ரபர்ணீ பீ⁴மரதீ² க்ரு’ஷ்ணா வேணீ மஹாநதீ³ ।
கோ³மதீ ஸாக³ரா:ஸப்த பயோஷ்ணீ ப⁴வநாஶிநீ ॥ 175॥
பூர்ணா தாபீ துங்க³ப⁴த்³ரா க்ஷிப்ரா வேக³வதீ ததா² ।
பிநாகீ ப்ரவரா ஸிந்து⁴பே²ணாஸார்த்³த⁴த்ரயோ நதா:³ । 176॥
க்⁴ரு’தமாலா க்ரு’தமாலா மஹீ நிக்ஷேபிகா ததா² ।
பயோஷ்ணீ ப்ரேமக³ங்கா³ ச சித்ரக³ங்கா³ கராநதீ³ ॥ 177॥
நீரா சர்மண்வதீ வ்ரு’த்³தா⁴ ப³ஞ்ஜரா ச புந: புந: ।
ஸிந்து⁴க்ஷீரா ச வைகுண்டா²ऽலகநந்தா³ ச வாரணா ॥ 178॥
இத்யாதி³ஸர்வதீர்தே²ஷு யத்தோயம் வர்ததே ஶுப⁴ம் ।
தந்மயாऽऽநீதமத்³யாத்ர ஸ்நாநம் குரு ரகூ⁴த்தம ॥ 179॥
புநராசமநம் ரம்யம் ஸர்வதீர்த²ஸமுத்³ப⁴வம் ।
க்³ரு’ஹாண ரகு⁴நாத² த்வம் தீ³யதே யந்மயா தவ ॥ 180॥
ஸுவர்ணதந்துபி⁴ஶ்சித்ரம் பீதகௌஶேயஸம்ப⁴வம் ।
வஸ்த்ரயுக்³மம் ப்ரதா³ஸ்யாமி க்³ரு’ஹாண ரகு⁴நாயக ॥ 181॥
ஶுத்³த⁴ம் ஹேமமயம் ரம்யம் நவதந்துஸமுத்³ப⁴வம் ।

ப்³ரஹ்மக்³ரந்தி²ஸமாயுக்தம் ப்³ரஹ்மஸூத்ரம் ப்ரக்³ரு’ஹ்யதாம் ॥ 182॥
முகுடம் குண்ட³லே ரம்யே முத்³ரிகா: கங்கணே ததா² ।
நூபுரே ரஶநாமாலா: கேயூரே ரத்நமண்டி³தே ॥ 183॥
இத்யாதீ³ந்பரமாந் தி³வ்யாந்ஸ்வர்ணமாணிக்யநிர்மிதாந் ।
த்வத³ர்த²ம் ச மயாऽऽநீதாநலங்காராந் க்³ரு’ஹாண போ: ⁴ ॥ 184॥
ச²த்ரம் ஸவ்யஜநம் ரம்யம் சாமரத்³வயஸம்யுதம் ।
த்வத³ர்த²ம் ச மயாऽऽநீதம் க்³ரு’ஹ்ணீஷ்வ ரிபுஸூத³ந ॥ 185॥
ஸுக³ந்த⁴ம் சந்த³நம் தி³வ்யம் க்ரு’ஷ்ணாகு³ருவிமிஶ்ரதம் ।
ரக்தசந்த³நஸம்யுக்தம் க்³ரு’ஹ்ணீஷ்வ த்வம் மயாऽர்பிதம் ॥ 186॥
அக்ஷதாம்ஶ்ச வராந் தி³வ்யாந்முக்தாப²லவிநிர்மிதாந் ।
கஸ்தூர்யா குங்குமேநாக்தாந் க்³ரு’ஹாண பரமேஶ்வர ॥ 187।
மால்யாதீ³நி ஸுக³ந்தீ⁴நி மாலத்யாதீ³நி வை ப்ரபோ⁴ ।
மயாऽऽஹ்ரு’தாநி பூஜார்த²ம் க்³ரு’ஹாண ரகு⁴நாயக ॥ 188॥
வநஸ்பதிரஸோத்³பூ⁴தம் க³ந்தா⁴ட்⁴யம் க³ந்த⁴முத்தமம் ।
ஆக்⁴ரேயம் ஸர்வதே³வாநாம் தூ⁴பம் க்³ரு’ஹ்ணீஷ்ய ராக⁴வ ॥ 189॥
ஸாஜ்யம் த்ரிவர்திஸம்யுக்தம் வஹ்நிநா யோஜிதம் மயா ।
தீ³பம் க்³ரு’ஹாண போ⁴ ராம த்ரைலோக்யதிமிராபஹம் ॥ 190॥
ப⁴க்ஷ்யப⁴க்தேந ஸம்யுக்தம் ஸபாயஸக்⁴ரு’தாந்விதம் ।
ஶர்கராமது⁴ஸம்யுக்தம் நைவேத்³யம் ப்ரதிக்³ரு’ஹ்யதாம் ॥ 191॥
ஆம்ராதீ³நி ஸுபக்வாநி ப²லாநி விவிதா⁴நி ச ।
ஸமர்பிதாநி தே ராம க்³ரு’ஹ்ணீஷ்வ ரகு⁴நந்த³ந ॥ 192॥
பூகீ³ப²லஸமாயுக்தம் நாக³வல்லீத³லைர்யுதம் ।
ஜாதீசதுஷ்டயயுதம் தாம்பூ³லம் ஸ்வீகுரு ப்ரபோ⁴ ॥ 193॥
ஹிரண்யம் ப்³ரஹ்மஸம்பூ⁴தம் வஹ்நிதேஜ:ஸமுத்³ப⁴வம் ।
தீ³யதே த³க்ஷிணார்த²ம் தே க்³ரு’ஹ்ணீஷ்வ ரகு⁴நந்த³ந ॥ 194॥
ஏவம் மயா ஷோட³ஶகோபசாரா:
ஸவிஸ்தரம் தே கதி²தா: ஶிஶோऽத்ர ।
ஆவாஹநாத்³யாஶ்ச ஹி த³க்ஷிணாந்தா:

ஶேஷாம் ச பூஜாம் ஸகலாம் ஹி வக்ஷ்யே ॥ 195॥
பஞ்சவர்திஸமாயுக்தம் கபிலாऽऽஜ்யவிமிஶ்ரிதம் ।
வஹ்நிநா யோஜிதம் ரம்யம் க்³ரு’ஹ்ணீஷ்வ த்வம் நிராஜநம் ॥ 196॥
ஜாதீ சம்பகமந்தா³ரௌ கேதகீ துளஸீ ததா² ।
த³மநோ முநிகுந்தே³ ச ஹ்யநந்தம் த்விதி வை நவ ॥ 197॥
ஏபி⁴ர்நவவிதை: ⁴ புஷ்பைர்மந்த்ரபுஷ்பாணி ராக⁴வ ।
மயாऽர்பிதாநி க்³ரு’ஹ்ணீஷ்வ ப்ரஸீத³ பரமேஶ்வர ॥ 198॥
யாநி காநி ச பாபாநி ஜந்மாந்தரக்ரு’தாநி ச ।
தாநி ஸர்வாணி நஶ்யந்து ப்ரத³க்ஷிணம் பதே³ பதே³ ॥ 199॥
உரஸா ஶிரஸா த்³ரு’ஷ்ட்யா மநஸா வசஸா ததா² ।
பத்³ப்⁴யாம் கராப்⁴யாம் ஜாநுப்⁴யாம் ஸாஷ்டாங்க³ஞ்ச நமோऽஸ்துதே ॥ 200॥
ஆவாஹநம் ந ஜாநாமி ந ஜாநாமி விஸர்ஜநம் ।
பூஜாம் சைவ ந ஜாநாமி க்ஷம்யதாம் பரமேஶ்வர ॥ 101।
மந்த்ரஹீநம் க்ரியாஹீநம் ப⁴க்திஹீநம் ரகூ⁴த்தம ।
யத்பூஜிதம் மயா தே³வ பரிபூர்ணம் தத³ஸ்து மே ॥ 202॥
ஏவம் ஶ்ரீராமசந்த்³ரஸ்ய ப⁴க்த்யா கார்யம் ப்ரபூஜநம் ।
நிரந்தரம் ததா² கார்யம் நவம்யாம் ச விஶேஷத: ॥ 203॥
விஷ்ணுதா³ஸ உவாச ।
கு³ரோ நவவிதை: ⁴ புஷ்பைஸ்த்வயா புஷ்பாஞ்ஜலி: கத²ம் ।
நிவேதி³தோऽத்ர ராமஸ்ய பூஜநே தத்³வத³ஸ்வ மாம் ॥ 204॥
த்வத்தோ நாநாவிதா: ⁴ பூஜா:ஸுராணாம் ச மயா ஶ்ருதா: ।
பூர்வம் தாஸு ஶ்ருதோ நைவ நவபுஷ்பாஞ்ஜலி: கதா³ ॥ 205॥
ஶ்ரீராமதா³ஸ உவாச ।
ஸம்யக்ப்ரு’ஷ்டம் த்வயா ஶிஷ்ய ஸாவதா⁴நமநா: ஶ‍்ரு’ணு ।
ஆஸீத்புரா த்³விஜவர: காவேர்யா உத்தரே தடே ॥ 206॥
ராமநாத²புரே கஶ்சித்ஸுந்த³ராக்²யோऽதிப⁴க்திமாந் ।
தஸ்யாஸந்நவ புத்ராஶ்ச ராமசிந்தநதபத்பரா: ॥ 207॥
சந்த்³ரோऽதிசந்த்³ரஶ்சந்த்³ராப⁴ஶ்சந்த்³ராஸ்யஶ்சந்த்³ரஶேக²ர: ।

சந்த்³ராம்ஶுர்ஜிதசந்த்³ரஶ்ச சந்த்³ரசூடோ³ऽஷ்டம:ஸ்ம்ரு’த: ॥ 208॥
ராமசந்த்³ரஶ்சேதி நவ க்³ரஹா பா⁴ஶ்ச நவ ஸ்ம்ரு’தா: ।
ஏகதா³ தே த்வயோத்⁴யாயாம் ராமம் ப⁴க்தக்ரு’பாகரம் ॥ 209॥
ப்ரஷ்டும் யயுஶ்சைத்ரமாஸே தஸ்து²ஸ்தே ஸரயூதடே ।
தாவத்தத்ர ஸமாயாதா நாநாதே³ஶாந்தரஸ்தி²தா: ॥ 210॥
ஜநௌகா⁴நாம் கோடயஶ்ச நாநாவாஹநஸம்ஸ்தி²தா: ।
ஸரய்வாம் ராமதீர்தே²ஹி சைத்ரஸ்நாநமதா²த³ராத் ॥ 211॥
தேஷாம் ஸமாக³தாநாம் ஹி ஸம்மர்த³ஸ்தத்ர வை ஹ்யபூ⁴த் ।
ஸம்மர்தா³த்³ராமசந்த்³ரஸ்ய தேஷாம் நாபூ⁴ச்ச த³ர்ஶநம் ॥ 212॥
ததா³ தே மந்த்ரயாமாஸுர்நவ விப்ரா: பரஸ்பரம் ।
கத²ம் ஶ்ரீராக⁴வஸ்யாத்ர ஸம்மர்தே³ த³ர்ஶநம் ப⁴வேத் ॥ 213॥
சேஜ்ஜாதம் த்வதியத்நேந தர்ஹி தத்கிம் ந த³ர்ஶநம் ।
யாவத்ஸ்வஸ்தே²ந மநஸா ராக⁴வோ ந நிரீக்ஷித: ॥ 214॥
தாவத்தத்³த³ர்ஶநம் நைவ துஷ்டிம் நோ ஜநயிஷ்யதி ।
ததா³ சந்த்³ரோऽப்³ரவீஜ்ஜ்யேஷ்ட²ஸ்த்வத்ரைவ ராமத³ர்ஶநம் ॥ 215॥
வயம் தீவ்ரேண தபஸா ப்ராப்ஸ்யாமஸ்தப்யதாம் தப: ।
தச்சந்த்³ரவசநம் ஶ்ருத்வா புந: ப்ரோசுர்த்³விஜோத்தமா: ॥ 216॥
ஏககாலே து ஸர்வேஷாம் தபதாமந்தரேண ஹி ।
கஸ்யாதௌ³ ராமசந்த்³ரஶ்ச தா³ஸ்யத்யத்ர ப்ரத³ர்ஶநம் ॥ 217॥
கஸ்ய தா³ஸ்யதி பஶ்சாச்ச விதி³தம் தத்³ப⁴விஷ்யதி ।
கஸ்யாஸ்மாஸு த்³ரு’டா⁴ ப⁴க்திர்விதி³தா ஸா ப⁴விஷ்யதி ॥ 218॥
ஏவம் பரஸ்பரம் சோக்த்வா தே ஸர்வே த்³விஜஸூநவ: ।
த்யக்தாஹாரா வாயுப⁴க்ஷாஶ்சைகாந்தே தத்பரேண ஹி ॥ 219॥
க³த்வாதிதூ³ரம் ஸம்மர்தா³த்தேபு:ஸர்வே தபோ மஹத் ।
தத்ஸர்வம் ராக⁴வோ ஜ்ஞாத்வா ஸர்வஸாக்ஷீ ஜக³த்ப்ரபு: ⁴ ॥ 220॥
தேஷாம் ஸ்வத³ர்ஶநம் தா³தும் நவமே தி³வஸே முதா³ ।
மந்த்ராயாமாஸ ஶ்ரீராம:க்ஷணம் சித்தே ஸமாஸ்தி²த: । 221॥

ஏககாலே து ஸர்வேஷாம் யதி³ தா³ஸ்யாமி த³ர்ஶநம் ।
தர்ஹ்யேவ துஷ்டி:ஸர்வேஷாம் ப⁴விஷ்யதி ந சேந்ந ஹி ॥ 222॥
அதோऽத்³யாஹம் கரிஷ்யாமி நவ ரூபாணி நிஶ்சயாத் ।
ஏவம் ஸம்மந்த்ர்ய ஶ்ரீராமோ லக்ஷ்மணம் ப்ராஹ ஸாத³ரம் ॥ 223॥
ஶிபி³காமாநயஸ்வாத்³ய ப³ஹிர்க³ச்சா²ம்யஹம் முதா³ ।
ததே²தி ராமவாக்யேந ஶிபி³காம் லக்ஷ்மணஸ்ததா² ॥ 124॥
ஆநயாமாஸ து³தை:ஸ ராக⁴வாய ந்யவேத³யத் ।
ததா³ஸிம்ஹாஸநாத்³ராமஶ்சோத்தீர்ய ஶிபி³காஸ்தி²த: ॥ 225॥
ப³ந்து⁴பி⁴மந்த்ரிவர்யைஶ்ச ஸுஹ்ரு’ந்மித்ராதி³பி⁴ர்யுத: ।
ப³ஹி: ஶநைரயோத்⁴யாயா யயௌ ராமோ முதா³ந்வித: ॥ 226॥
ததஸ்தம் ஜநஸம்மர்த³ம் ஸமதிக்ரம்ய ராக⁴வ: ।
சகார நவ ரூபாணி ஹ்யாத்மந: பரமேஶ்வர: ॥ 227॥
ஶிபி³கா:ஸுஹ்ரு’தோ³ ப்⁴ராத்ரு’ந்தூ³தாந்மித்ராந்ஸவாஹநாந் ।
சகார நவதா⁴ ராமஸ்ததா³ஸக்ஷணமாத்ரத: ॥ 228॥
நிரீக்ஷிதும் ஸமாயாதா நாத்மாநம் தாந் ஜநாநபி ।
சகார நவதா⁴ ராமஸ்தத³த்³பு⁴தமிவாப⁴வத் ॥ 229॥
ததஸ்தைஸ்தைர்ஜநைமித்ரைர்தூ³தைர்ப³ந்து⁴ஜநை:ஸஹ ।
நவாநாம் பூ⁴ஸுராணாம் ஹி யயாவக்³ரே ரகூ⁴த்தம: ॥ 230॥
ததஸ்தே பூ⁴ஸுரா:ஸர்வே ததை³கஸமயே ப்ரபு⁴ம் ।
ஆத்மந: புரதோ ராமம் த³த்³ரு’ஶுஸ்தம் ப்ரு’த²க் ப்ரு’த²க் ॥ 231॥
தத்துஷ்டமநஸ:ஸர்வே ப்ரணேமூ ரகு⁴நந்த³நம் ।
ஶிபி³காப்⁴யஸ்ததோ ராமஸ்த்வவருஹ்ய ப்ரு’த²க் ப்ரு’த²க் ॥ 232॥
நவரூபத⁴ரா:ஸர்வாந்விப்ராநாலிங்க்³ய ஸாத³ரம் ।
ஊசுர்மது⁴ரயா வாசா ப்ரஸந்நமுக²பங்கஜா: ॥ 233॥
போ⁴ விப்ரா: ஶ்ரமிதா யூயம் யுஷ்மாகம் க்ரு’தநிஶ்சயம் ।
பு³த்³த்⁴வா வயம் ப்ரு’த²க்³ரூபைர்ஜாதா:ஸ்மோ நவதா⁴ऽத்³ய ஹி ॥ 234॥
ஏககாலேऽத்ர தபதாம் ஸர்வேஷாம் த³ர்ஶநம் நிஜம் ।
கஸ்ய தே³யம் து பூர்வம் ஹி பஶ்சாத்கஸ்ய ப்ரதீ³யதாம் ॥ 235॥

இதி ஸம்மந்த்ர்ய ஹ்ரு’த³யே த்வத்³யைகஸமயேந ஹி ।
யுஷ்மாகம் த³ர்ஶநம் த³த்தம் வரயத்⁴வம் வராநித: ॥ 236॥
ராமாணாம் வசநம் ஶ்ருத்வா தே ப்ரோசுர்பூ⁴ஸுரோத்தமா: ।
யேநாஸ்மாகம் ப⁴வேத்கீர்தி:ஸ வரோ தீ³யதாம் து ந: ॥ 237॥
தத்தேஷாம் வசநம் ஶ்ருத்வா ராமா: ப்ரோசுர்த்³விஜாந்புந: ।
யுஷ்மாகம் த³ர்ஶநார்த²ம் ஹி நவரூபத⁴ரா வயம் ॥ 238॥
அத்³ய ஜாதா யதஸ்தஸ்மாத்³யுஷ்மாகம் நாமபி: ⁴ ஸதா³ ।
நவ ராமா: பராம் க்²யாதிம் க³மிஷ்யந்த்யவநீதலே ॥ 239॥
அஸ்மாகம் நவ யத்கிசித்தத்ப்ரியம் ஹி ப⁴விஷ்யதி ।
தே தேஷாம் து ராமாணாம் வாக்யம் ஶ்ருத்வா த்³விஜோத்தமா: ॥ 240॥
ஸந்துஷ்டாஸ்தே நதா நேமு:ஸ்வம் ஸ்வம் ராமம் முஹுர்முஹு: ।
ததா³ஸர்வே ஜநா ராமாந் லக்ஷ்மணாந் ப⁴ரதாதி³காந் ॥ 241॥
ஆத்மாநம் நவதா⁴ ஜாதாந்த்³ரு’ஷ்ட்வா விஸ்மயமாக³தா: ।
ததோ ராமா: ஶிபி³காஸு ஸ்தி²த்வா ப்ரு’ஷ்ட்வா த்³விஜோத்தமாந் ॥ 242॥
பராவ்ரு’த்ய யயு:ஸர்வே மார்கே³ த்வேகோऽப⁴வத்புந: ।
ஸர்வே ஜாதாஸ்த்வேகரூபாஸ்ததா² தே விஸ்மயம் யயு: ॥ 243॥
ததோ ராமோ ப³ந்து⁴பி⁴ஶ்ச பூர்வவந்நக³ரீம் யயௌ ।
க³த்வா கே³ஹே து ஸீதாயை ஸர்வம் வ்ரு’த்தம் ந்யவேத³யத் ॥ 244॥
அதஸ்தே நவ விப்ராணாம் நாமபி⁴ர்ஜக³தீதலே ।
க்²யாதிம் ராமா யயுஸ்தத்ர நவ யத்³யச்ச தத்ப்ரியம் ॥ 245॥
யதா²ர்கா த்³வாத³ஶ ப்ரோக்தா ஏகவிம்ஶத்³க³ணாதி⁴பா: ।
ருத்³ரா ஏகாத³ஶ ப்ரோக்தா யதா²ஷ்ட பை⁴ரவா:ஸ்ம்ரு’தா: ॥ 246॥
நவ து³ர்கா³ யதா² த்வத்ர ததா² ராமா நவ ஸ்ம்ரு’தா: ।
ப்ரியம் த்³வாத³ஶ ஸூர்யாய ஏகாத³ஶ ஶிவப்ரியம் ॥ 247॥
ஏகவிம்ஶத்ப்ரியம் யத்³வத்³க³ணேஶாய மஹாத்மநே ।
ப்ரியமஷ்ட பை⁴ரவாய து³ர்கா³யை து நவ ப்ரியம் ॥ 248॥
யதா² யதா²ऽத்ர ராமாய நவ ஶிஷ்ய ப்ரியம் ஸதா³ ।

தஸ்மாந்நவவிதை: ⁴ புஷ்பைரஞ்ஜலிஸ்தத்ப்ரியோ மத: ॥ 249॥
இதி ஶ்ரீமதா³நந்த³ராமாயணே மநோஹரகாண்டே³ த்ரு’தீயஸர்கா³ந்தர்க³தம்
ஶ்ரீராமப³ஹி:பூஜாவிதி⁴விதா⁴நவிஸ்தாரம் ஸமாப்தம் ॥

